
MOLIYAVIY HISOBOTNING 
XALQARO STANDARTLARIGA 
MUVOFIQ DAROMADNI TAN 

OLISH MASALALARI

Kozimjonov Abrorbek
Toshkent davlat iqtisodiyot universiteti

“Buxgalteriya hisobi” kafedrasi dotsenti, PhD

Annotatsiуa: Ushbu maqolada moliyaviy hisobotning xalqaro standartlari (MHXS) talablariga asosan tushumni tan olish 
tartib qoidalari ko‘rib chiqilgan. Buxgalteriya hisobi milliy standartlari (BHMS) bilan Moliyaviy hisobotining xalqaro stan-
dartlari asosida daromadni tan olishning o‘ziga hos xususiyatlari ochib berilgan va daromadlarni moliyaviy hisobotlarda 
aks ettirish bo‘yicha tavsiyalar ishlab chiqilgan. Shu bilan birga, 15-son “Xaridorlar bilan shartnomalar bo‘yicha tushum” 
Moliyaviy hisobotning xalqaro standartiga muvofiq tushumni tan olishning besh bosqichli model o‘rganilib tadqiq etilgan.

Kalit so‘zlar: daromad, tushum, MHXS, BHXS, shartnoma bo‘yicha aktiv, majburiyat, xaridor, shartnoma.
Abstraсt: This article discusses the rules for recognizing revenue based on the requirements of International Financial 
Reporting Standarts (IFRS). Based on national accounting standarts (NBU) and international financial reporting stan-
darts, features of income recognition have been identified and recommendations have been developed for reflecting 
income in financial statements. At the same time, a five-stage revenue recognition model was studied and investigated in 
accordance with International Financial Reporting Standart No. 15 “Revenue from Contracts with Customers”.

Keу words: income, revenue, IFRS, NAS, contractual asset, liability, buyer, contract.
Аннотация: В данной статье рассмотрены правила признания выручки на основе требований Международных 
стандартов финансовой отчетности (МСФО). На основе национальных стандартов бухгалтерского учета (НСБУ) 
и международных стандартов финансовой отчетности выявлены особенности признания доходов и разработаны 
рекомендации по отражению доходов в финансовой отчетности. При этом была изучена и исследована пятиэ-
тапная модель признания выручки в соответствии с международным стандартом финансовой отчетности № 15 
“Выручка по договорам с покупателями”.

Ключевые слова: доход, выручка, МСФО, НСБУ, договорной актив, обязательство, покупатель, контракт.

K I R I S H
Moliyaviy hisobotinig xalqaro standartlari – bu moliyaviy hisobot foydalanuvchilariga samarali moliyaviy va 

iqtisodiy qarorlar qabul qilish uchun zarur bo‘lgan, moliyaviy hisobotlarni tayyorlashda foydalaniladigan tartib 
qoidalarni o‘zida mujasam etgan standart va izohlar to‘plamidir. MHXSlari Xalqaro Buxgalteriya Standartlari 
Kengashi (IASB) tomonidan ishlab chiqiladi va amaliyotga joriy etiladi. Kengashning maqsadi investorlar va 
moliyaviy hisobotlarning boshqa foydalanuvchilariga kompaniyalarning moliyaviy ko‘rsatkichlarini boshqa kom-
paniyalar bilan o‘zaro taqqoslash qobiliyatini ta’minlash uchun standartlar ishlab chiqish iboratdir.

Moliyaviy hisobotning xalqaro standartlari zaruriyati shundaki, ko‘plab mamlakatlarda bugungi kunda chet 
el kompaniyalari bilan birgalikda turli xil shartnomalar tuzib faoliyatini amalga oshirib kelishmoqdalar. Inves-
titsiya loyihalarni butun dunyo bo‘ylab amalga oshirish imkoniyatlarni izlayotgan ko‘plab xalqaro darajadagi 
kompaniyalarni uchratish mumkin. Kopmaniyalar tomonidan ushbu ishlarni amalga oshirish uchun turli mam-
lakatlar tomonidan murakkabliklar, risk va ortiqcha xarajatlarni vujudga keltiradigan standartlar amal qilar edi. 
Moliyaviy hisobotning xalqaro standartlaring esa turli mamlakatlar tomonidan bir xil, xalqaro darajada qo‘llana- 
digan hisob va hisobot standartlarining qabul qilinishini ta’minlash orqali yuqoridagi muammolarni hal qiladi. 
15-son “Xaridorlar bilan shartnomalar bo‘yicha tushum” nomli Moliyaviy hisobotning xalqaro standartini va unga 
muvofiq tushumni tan olishning besh bosqichli modelini o‘rganish ham xalqaro standartlarni joriy etgan korxo-
nalar uchun dolzarb hisoblanadi.

A D A B I Y O T L A R  S H A R H I
Mamlakatimiz iqtisodchi olimlaridan Sh.T.Ergasheva [1], N.B.Abdusalomova [2], A.N.To‘rayev [3], S.N.Tash-

nazarov  [4] va boshqalar tomonidan ilmiy ishlarida xo‘jalik yurituvchi subyektlarda daromadlar hisobi hamda 
daromadni tan olishda moliyaviy hisobotning xalqaro standartlari asosida takomillashtirishning uslubiy va 
amaliy jihatlarini tadqiq etilganlar.

T A D Q I Q O T  M E T O D O L O G I YA S I
Tadqiqot ishini bajarishda ma’lumotlarni to‘plash, umumlashtirish, guruhlash, taqqoslash, induksiya va 

deduksiya usullarini qo‘llagan holda MHXS asosida joriy va kechiktirilgan soliqlarni hisobga olishning xorijiy va 
mahalliy iqtisodchi olimlarning tadqiqotlaridan foydalanilgan.

T A H L I L  V A  N A T I J A L A R
2-son BHMSga muvoqifiq Asosiy xo‘jalik faoliyatidan daromadlar bu – xo‘jalik yurituvchi subyektning odat-

dagi faoliyati davri davomida vujudga keladigan xususiy kapitalni ko‘payishiga olib keladigan tushum, bundan 
mulk egalarining xususiy kapitalga badali bilan bog‘liq bo‘lgan ko‘payishlar mustasno.

O‘zbekiston Respublikasining Soliq kodeksi 42-moddasiga muvofiq Daromad bu –  nafni baholash imkoni-
yati mavjud bo‘lgan taqdirda va bunday nafni baholash mumkin bo‘lgan darajada hisobga olinadigan pul yoki 
natura shaklidagi iqtisodiy naf daromad deb e’tirof etiladi.

Korxonlar tomonidan daromadlarni xalqaro standartlarga asosan tan olishlari uchun Xalqaro Buxgalteriya 
Standartlari Kengashi (IASB) tomonidan 18-son BHXS “Daromadlar” va 11-son BHXS “Qurilish shartnomalari” 
kabi standartlarni o‘rnini bosuvchi 15-son MHXS “Xaridorlar bilan shartnomalardan olingan tushum” standarti 
2018-yilda joriy etilgan. 

Daromad bu – korxona ta’sischilari bilan bog‘liq bo‘lmagan xususiy kapitalning oshishiga olib keladigan, 
hisobot davrida aktivlar ortishi (kelib tushishi) yoki majburiyatlarning kamayishi shaklidagi iqtisodiy nafning 
o‘sishidir. Tushum deganda korxonaning odatiy faoliyatidan vujudga keladigan daromad tushuniladi. Daromad 
o‘z ichiga korxona ta’sischilari tomonidan kiritilgan ulushlaridan tashqari barcha tushum, foyda va boshqalarni 
o‘z ichiga oladi. Tushum daromadning tarkibiy qismi bo‘lib, korxonaning odatdagi faoliyati bo‘lgan tovarlar sotish 
yoki xizmat ko‘rsatishdan kelib chiqadi. Korxonaning odatdagi faoliyatiga asoslanmagan jarayonlar tushumni 
keltirib chiqarmaydi. Masalan, asosiy vositalarning sotilishi munosabati bilan ko‘riladigan foyda tushum hisob
lanmaydi. 15-son MHXS xaridorlar bilan quyidagi shartnomalarga muvofiq olinadigan daromadlarga nisbatan 
qo‘llanilmaydi:

1-rasm: 15-son MHXSning boshqa standartlar bilan qo‘llanmasligi

15-son MHXS muvofiq tushumni aniqlash besh bosqichli modeldan foydalangan holda aniqlanadi. Ushbu 
bosqichlarlar quyidagilardan iborat:

■	 shartnomani aniqlash (identifikatsiyalash).

■	 shartnoma bo‘yicha majburiyatlarni aniqlash (identifikatsiyalash).



473https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

■	 shartnoma narxini aniqlash.

■	 shartnoma narxini shartnoma majburiyatiga taqsimlash.

■	 shartnoma majburiyati tugatilishiga mos ravishda tushumni tan olish.

Tushumni aniqlashdagi besh bosqichining 1-bosqichida shartnoma tuzilganmi yo‘qmi aniqlanadi. Shart-
noma –  bu ikki yoki undan ortiq tomonlar o‘rtasida qonun bilan himoyalanadigan huquq va majburiyatlarni 
keltirib chiqaradigan kelishuv hisoblanadi. Shartnomalar yozma, og‘zaki shaklda bo‘lishi mumkin. 

Xaridorlar bilan tuzilgan shartnoma quyida keltirilgan barcha shartlarga javob bergan taqdirda hisobga 
olinadi:

●	 shartnoma ishtirokchilari tomonidan shartnomani tasdiqlagan bo‘lishlari zarur (yozma, og‘zaki yoki 
boshqa ish muomalasi odatlariga muvofiq) va shartnoma bo‘yicha majburiyatlarni bajarishni o‘z zimma-
siga olganda;

●	 shartnomadagi to‘lov shartlari va huquqlarni aniqlash imkoniyati bo‘lish kerak;

●	 shartnoma tijoriy mazmuniga ega bo‘lishi;

●	 tashkilot xaridorga o‘tkaziladigan tovarlar yoki xizmatlar evaziga olish xuquqiga ega bo‘lgan tovonni 
olishi ehtimoli mavjud bo‘lishi kerak.

Xaridorlar bilan tuzilgan shartnomalar bo‘yicha tushumni aniqlashning besh bosqichli modelining  
2-bosqichida shartnoma bo‘yicha majburiyatlar aniqlanadi. Bir shartnomada tovarlar va xizmatlar alohida bo‘lsa, 
ular alohida majburiyat sifatida tan olinadi.

Tushumni aniqlashning 3-bosqichida xaridorlar bilan tuzilgan shartnomaning narxi aniqlanadi. Shartnoma 
narxi korxona tomonidan tovarlarni yoki xizmatlarni xaridorlarga yetkazish evaziga olinishi kutilayotgan sum-
masi tushuniladi. Shartnoma narxi aniqlanayotganda bevosita soliqlar, uchinchi tomonga qaytariladigan sum-
malar inobatga olinmaydi. 

Shartnoma narxini aniqlashda korxona quyidagi barcha omillarning ta’sirini hisobga olishi talab etiladi:

●	 o‘zgaruvchan tovon;

●	 ahamiyatli moliyalashtirish komponenti; 

●	 pulsiz tovon;

●	 xaridorga to‘lanadigan tovon.

Operatsiya narxini aniqlash maqsadlari uchun tovarlar yoki xizmatlar xaridorga amaldagi shartnoma 
bo‘yicha va’da qilingan tarzda o‘tkazilishini va shartnomaning bekor qilinmasligi, muddati uzaytirilmasligi yoki 
modifikatsiya qilinmasligini hisobga olinishi kerak.

Tushumni aniqlashning 4-bosqichida shartnoma narxini shartnoma majburiyatiga taqsimlashdan iboratdir. 
Taqsimlashdan maqsad shartnoma narxini korxona vada qilingan tovar yoki xizmatlarni xaridorga o;tkazish 
evaziga huqquqqa ega bo‘lish kutilayotgan tovon miqdorini ifodalovchi har bir bajarish javobgarligiga taqsim-
lashdir. 

Shartnoma bo‘yicha daromad olish narxini shartnomada identifikatsiya qilingan har bir bajarish javobgar- 
ligiga nisbiy alohida sotish narxi asosida taqsimlashi talab etiladi va korxona shartnoma tuzilgan paytda har bir 
bajarish javobgarligi asosida yotgan farqli tovar yoki xizmat uchun alohida sotish narxini belgilashi va operat-
siya narxini ularga mutanosib ravishda taqsimlashi lozim.

Tushumni aniqlashning 5-bosqichida korxona va’da qilingan tovar yoki xizmatni xaridorga o‘tkazish orqali 
bajarish javobgarligini bajarganda yoki bajarishi bilan tushumni tan oladi. O‘tkazish deganda xaridor tovar yoki 
xizmat ustidan nazoratni olgan payt nazarda tutiladi.

Tovar yoki xizmat ustidan nazorat xaridorga muayyan davr mobaynida yoki muayyan vaqt nuqtasida 
o‘tishini bildiradi. Agar bajarish javobgarligi muayyan davr mobaynida bajariladigan bo‘lmasa, u holda bajarish 
javobgarligi muayyan vaqt nuqtasida bajariladigan hisoblanadi.

Bajarish javobgarligi quyidagilardan biri bajarilsa davr mobaynida qanoatlantiriladi:

●	 xaridor tovar va xizmatlarni bir vaqtning o‘zida qabul qiladi va is’temol qiladi;

●	 sotuvchi tomonidan taklif etilayotgan tovarlar xaridorning to‘liq nazoratiga o‘tadi.

Bajarish javobgarligi davr mobaynida o‘tmasa, ma’lum bir vaqtning muayyan nuqatasida qanoatlantiriladi 
(quyidagi alomatlar vujudga kelgan vaqtda).

●	 korxona aktiv uchun to‘lov bo‘yicha joriy huquqqa ega;

●	 xaridor aktivga nisbatan mulk huquqiga ega;

●	 aktiv bo‘yicha moddiy egalik huquqiga o‘tkaziladi;

●	 xaridor aktivga egalik bo‘yicha ahamiyatli risk va naflarga egalik qiladi;

●	 xaridor aktivni qabul qilib olgan vaqt.

X U L O S A  V A  T A K L I F L A R
Xulosa sifatida shuni aytish mumkinki, agar MHXS talablari doirasida faoliyat yurituvchi korxonalar 15-son 

“Xaridorlar bilan shartnomalar bo‘yicha tushum” nomli MHXSni qo‘llansa, moliyaviy hisobotning sifat ko‘rsat-
kichlari yanada ortadi deb o‘ylaymiz. Chunki, yuqorida 15-son MHXSni tahlil qilinganda daromadni tan olish 
bosqichlari natijasida moliyaviy hisobot istemolchilari uchun zarur axborotlarni taqdim etish imkoniyatini beradi. 
albatta, bu –  moliyaviy hisobot istemolchilari bo‘lgan investorlarning samarali qaror qabul qilishiga, moliyaviy 
hisobotga bo‘lgan ishonchiga va mamlakatimizda investitsiya siyosatiga muvofiq xorijiy investorlarni zarur 
axborot muhiti bilan ta’minlash va xalqaro moliya bozorlariga kirish imkoniyatlarini kengaytirish orqali xorijiy 
investitsiyani oqimini ko‘paytirish kabi maqsadlariga erishish uchun yana bir qadam deb o‘ylaymiz.

